Beth ydy ystyr pechu?
(Llythyr Paul at y Galatiaid_20)
19 Felly beth oedd diben rhoi’r Gyfraith? Cafodd ei rhoi i ddangos i bobl beth ydy ystyr pechu, hyd nes i'r ‘hedyn’ y soniwyd amdano gyrraedd – sef yr un oedd yr addewid yn cyfeirio ato. Cofiwch hefyd fod Duw wedi defnyddio angylion i roi’r Gyfraith i ni, a hynny trwy ganolwr, sef Moses. 20 Does ond angen canolwr pan mae mwy nag un ochr. Ond pan wnaeth Duw addewid i Abraham roedd yn gweithredu ar ei ben ei hun. 21 Felly, ydy hyn yn golygu bod y Gyfraith yn gwrth-ddweud beth wnaeth Duw ei addo? Na, dim o gwbl! Petai Duw wedi rhoi cyfraith oedd yn gallu rhoi bywyd i bobl, yna’n sicr byddai pobl yn gallu cael perthynas iawn gyda Duw drwy gadw rheolau’r gyfraith honno. 22 Ond mae'r ysgrifau sanctaidd yn dangos yn glir fod pawb drwy’r byd i gyd yn gaeth i bechod. Y rhai sy’n credu sy’n derbyn beth wnaeth Duw ei addo, a hynny am fod Iesu y Meseia wedi bod yn ffyddlon. 
23 Cyn i’r Meseia ddod roedd y Gyfraith yn ein dal ni'n gaeth – roedden ni dan glo nes i’w ffyddlondeb e gael ei ddangos i ni. 24 Pwrpas y Gyfraith oedd ein gwarchod ni a’n harwain ni at y Meseia, er mwyn i ni ddod i berthynas iawn gyda Duw trwy gredu ynddo. 25 Mae e wedi bod yn ffyddlon, ac felly dim y Gyfraith sy’n ein gwarchod ni bellach.(Galatiaid 3:19-25)
Yn ôl adnod 19 pam roddodd Duw y ‘Gyfraith’?

Pa ddyn ddefnyddiodd Duw i roi’r ‘Gyfraith’ i’r Israeliaid?


Pwy wnaeth Duw ei ddefnyddio i siarad ag Abraham?


Edrycha ar Exodus 20:1-17. Ysgrifenna prif bwyntiau’r 10 gorchymyn:

Cyn hyn doedd yna ddim rheolau na chyfreithiau ffurfiol i arwain yr Israeliaid a dangos iddyn nhw sut i fyw yn ffyddlon i Dduw. Ar ôl i Dduw roi’r addewid i Abraham buodd yr Israeliaid yn gaeth yn yr Aifft am 430 mlynedd. Daethant o dan ddylanwad crefydd yr Aifft, a roedden nhw’n cael eu temtio i addoli duwiau ffug o waith llaw. Wrth fynd i wlad newydd (‘Gwlad yr Addewid’) ac i ganol pobl newydd roedden nhw’n wynebu mwy o demtasiynau fyth i droi oddi wrth Dduw ac addoli duwiau ffals. Roedd y ‘ Gyfraith’ roddodd Duw i Moses ar Fynydd Sinai yn ganllaw i gadw’r Israeliaid rhag suddo i ofergoeliaeth a cholli nabod ar yr unig wir Dduw. Roedd yna i’w helpu i fyw yn wahanol, i gadw draw oddi wrth eilunod, a dilyn Duw. Ond roedd hefyd yn dangos iddyn nhw eu bod yn pechu, ac angen maddeuant Duw. 

Roedd yr Israeliaid yn gwneud pethau drwg cyn i’r ‘Gyfraith’ gael ei rhoi, ond rŵan doedd ganddyn nhw ddim esgusion. Roedd eu ‘pechod’ yn amlwg, doedden nhw ddim yn cadw rheolau Duw. 
Darllena Rhufeiniaid 7:7 a thrïa esbonio yn dy eiriau dy hun be mae Paul yn ddweud.




Galwad y Testament Newydd ydy i bobl droi cefn ar eu pechodau a chredu’r efengyl. Does dim posib troi cefn ar bechod os nad wyt ti’n gwybod be ydy pechod. Mae’r ‘Gyfraith’ yn dangos be ydy pechod.

Ysgrifenna Actau 2:38 yma:



Ysgrifenna Actau 3:19 yma:



Ystyr pechu ydy syrthio’n fyr o safonau perffaith Duw,
Mae’r un fath i bawb, 23 am fod pawb wedi pechu. Does neb wedi gallu cyrraedd safon berffaith Duw ar eu pennau eu hunain. 24 Duw sy’n gwneud y berthynas yn iawn. Dyma ydy rhodd Duw i ni, am fod y Meseia Iesu wedi gwneud popeth oedd ei angen i'n gollwng ni’n rhydd. 25 Trwy ei ffyddlondeb yn tywallt ei waed, rhoddodd Duw e yn aberth i gymryd y gosb am ein pechod ni. Cafodd ei gosbi yn ein lle ni! Roedd yn dangos fod Duw yn berffaith deg, er bod pechodau pobl yn y gorffennol heb eu cosbi cyn hyn. Bod yn amyneddgar oedd e. 26 Ac mae’n dangos ei fod yn dal yn berffaith deg, wrth iddo dderbyn y rhai sy'n credu yn Iesu i berthynas iawn ag e’i hun. (Rhufeiniaid 3:23-26)

